
Fanmi elèv ak Estaf lekòl yo, 

Evènman ki sot pase nan nasyon an ak nan divès rejyon peyi a fè w pran konsyans yon seri 
sitiyasyon, ba w enkyetid epi fè w poze tèt ou kesyon konsènan kantite plon ki genyen nan dlo 
n ap bwè. Nou vle garanti w que dlo nan Vil Nouyòk sennesòf. 

Gen yon seri mezi Depatman Edikasyon Vil Nouyòk New York City Department of Education 
(NYCDOE) ak Depatman Sante ak Ijyèn mantal Vil Nouyòk New York City Department of Health 
and Mental Hygiene (DOHMH) pran regilyèman pou garanti ke dlo nan lekòl Vil Nouyòk 
sennesòf pou elèv ak estaf yo ni nan lekòl distri DOE yo ni nan Sant Edikasyon endepandan 
NYC pou timoun piti (NYCEEC) yo tankou kote pitit ou a ale lekòl. 

Vil Nouyòk gen bonjan kalite dlo.  

Dlo Vil Nouyòk se dlo pi bonjan kalite, ki nan nivo oswa depase nivo tout nòm biwo federal ak 
Eta a tabli. Vil la kontwole pwòp liy dlo li ki antoure — ak pwoteje — rezèvwa dlo nou yo, epi li 
teste dlo n ap bwè plis pase 500 000 fwa chak ane nan plizyè kote atravè sistèm lan. Anplis 
dispozisyon serye sa yo, DOE travay avèk ajans Vil la, tankou Depatman Sante ak Ijyèn mantal 
Department of Health and Mental Hygiene (DOHMH) ak Depatman pou pwoteksyon 
anviwònman Department of Environmental Protection (DEP), pou garanti elèv nou yo gen dlo 
sennesòf pou bwè nan lekòl yo. 

DEP envesti pliske 10 bilyon dola dènye dis ane ki sot pase yo pou mentni enfrakstrikti 
ravitayman dlo nou a ak pou amelyore l. Ant 2008 ak 2010, DEP te travay ak DOE ak lòt ajans 
Vil la pou dekouvri pòsyon dlo ki gen plon ki pou ta rive nan lekòl yo ak nan lòt bilding 
minisipal yo pou elimine yo. 

Nan bilding sa yo ki gen menm yon sèl drenn kote tès la revele nivo plon an pi wo pase nivo yo 
rekòmande yo, DOHMH egzije pou tout lekòl ak gadri aplike yon règ ki baze sou konsèy Ajans 
Pwoteksyon Anviwònman Environmental Protection Agency (EPA), ki reprezante yon 
konbinezon "flush dlo" chak semèn, ranplasman ekipman yo ak lòt fòmalite, pou garanti 
sekirite elèv yo ak pwofesè yo. Aksyon flush dlo a pwouve ke l efikaz pou wete plon nan dlo 
etandone (a) askyon flush dlo a ranfòse kouch pwoteksyon ki sou tiyo plonbri a epi (b) aksyon 
flush dlo a wete dlo ansyen an nan sistèm lan pou ranplase l ak dlo fre.  

An kolaborasyon avèk DOHMH, DOE pral travay jou ak semèn k ap vini yo pou ofri sèvis pou 
teste dlo nan tout lekòl ak pwogram ki sou kontwòl Atik 43 Kod Sante Vil Nouyòk. Lokal Pre-K 
kote pitit ou ye a sou kontwòl Atik 43. N ap bay piblik la rezilta tès sa yo dèke nou genyen yo.  

Apati 23 mas, ou ka al sou sit http://schools.nyc.gov/AboutUs/schools/watersafety.htm pou 
jwenn yon baz done k ap bay moun nan fanmiy aksè pou fè rechèch dirèkteman sou rezilta tès 
dlo nou fè pou chak lekòl. Dèke rezilta tès pou pwogram pitit ou ye a disponib, w ap jwenn yo 
afiche sou sit wèb sa a. Annatandan, ou ka telefone 311 pou w jwenn enfòmasyon jeneral sou 
sekirite dlo ak kantite plon nan dlo. 

Byenke pa gen rezon pou enkyete w osijè dlo nan Vil Nouyòk, nou konprann byen ke w pran 
oserye sekirite pitit ou. Nou pran angajman sa a avèk ou pou sekirite.  

Avèk senserite, 

Carmen Fariña  Mary T. Bassett, MD, MPH 

